
Drvo znanja

,Drvo znanja“ pretvara apstraktne termine u vidljivu, zivu strukturu ucenja. Kroz zajednicko
gradenje i pracenje ,zdravlja“ grana, ucenici lak$e usvajaju pojmove, osjec¢aju napredak i razvijaju
motivaciju kroz igru i simboliku.

Pedagoska uvjerenja

Nastavnik sam postao slucajno... Ostao, itekako namjerno. Po zavrSetku studija genetike i
bioinZzenjerstva, a i u toku samog studiranja, cesto sam se pitao kako to da svi ne bruje o
nevjerovatnim mikro i makro zivim svjetovima, fascinantnim mehanizmima kojima mi sami, a i sve
Zivo oko nas Zivi, rada se, raste, pa i umire. Kako zivot funkcionira i evoluira eonima, u predivnoj
kompleknosti postavljenoj na jednostavnim principima. Zasto se svako divi ljepotama prolje¢a i
jeseni, ali se niko ne pita kako se sve to deSava, i Sta sve iz toga mozemo nauciti, ili ¢ak primijeniti
da unaprijedimo Zzivot ljudi i drugih zZivih bi¢a?

Kada sam igrom slucaja poceo raditi u Skoli kao zamjena na 2 mjeseca, primijetio sam da sve
potiCe od proste Cinjenice da se znatizelja gradi i raspiruje upravo tada, i kao takva kroz skolu ili se
razvija, ili umire. Pred sobom sam imao 50-ak u¢enika ukupno i isto toliko Stafelaja u koje je valjalo
unijeti samo nekoliko pravih poteza kistom. Ukoliko zbog tih poteza mene, kao nastavnik, u
ucenicima bukne zelja za znanjem i znatizelja za otkrivanjem onih predivnih prostranstava mikro i
makro zivog svijeta, oni ¢e dalje nastaviti da slikaju sami. Voden tim uvjerenjima, ve¢ drugu
sedmicu rada sam nosio kuhalo i kvasac za ogled, tarantulu ljubimca iz kuc¢e na ¢as, no¢ima trazio
po internetu kako uzgajati kisne gliste... a da nista od toga nije bilo u mome godisnjem planu, NPP
to nije podrazumijevao, a napisati pripremu za takav ¢as znacilo je provesti dodatnih barem sat
vremena od uobicajenog. Dakako, bilo mi je jasno da svaki moj trud nece biti nagraden ucenickom



fascinacijom, da svi sadrzaji nece biti usvojeni, ali sam nastavio dalje snazno se drzeéi stava da
moj konachni cilj nije da djeca znaju besprijekorno klasificirati zivotinje ili opisati rad svakog
pojedina¢nog unutrasnjeg organa, ve¢ da ostanu zainteresirani za Zivi svijet oko sebe... da ostanu
znatizeljni i da im je stalo. Ipak, ma koliko bilo koji nastavnik zelio raditi samo stvari koje su
zanimljive i kul, ipak svaka aktivhost mora biti svrsishodna, a odredena znanja ipak moraju biti
usvojena. Za moj i druge predmete, to ¢esto podrazumijeva termine koji nisu dio svakodnevnog
govora, a kako takve rijeci lahko blijede iz sjecanja, treba ih ¢esto ponavljati i uciniti ih dijelom
svakodnevnog dijaloga, treba ih vezati za nesto opipljivo, osjetno i osjecajno. Ukratko, uCenicima
treba da je stalo.

POLAZISTA

Od prvoga dana svoga rada u osnovnoj skoli uvidio sam da je program moga predmeta, a i brojnih
drugih predmeta, pretrpan sa mnogo Cinjenica, termina, definicija i sl. Sve to Cesto predstavljasao
obilne obroke informacija koje bih ja, kao nastavnik, trebao servirati u¢enicima, a oni bi to sve lijepo
trebali progutati i zadrzati u sebi od datog trenutka pa nadalje. Cesto su te informacije preobimne,
bez jasne primjenjivosti i korelacije sa drugim predmetima ili svakodnevnim zivotom. Uzmemo li u
obzir da je situacija ista i sa preostalih 15-ak predmeta koji se u osnovnoj skoli izu¢avaju, Cesto
sam se pitao da li smo zaboravili da se skola u koju djeca idu naziva upravo — ,0snovhom®.

Sve ovo sam direktno osjetio na svojim ucenicima, jer sam primijetio da svake godine sve teze
usvajaju termine koji su ¢esto kljucni za pravilno razumijevanje mog predmeta, posebno ako su to
termini stranog porijekla i ako nisu ustaljeni u svakodnevnom govoru. Muku smo mucili sa
respracijom, transpiracijom, mitohondrijama,

ribozomima, ehinodermatama, duodenumom... a u biologiji termina na pretek, svake godine sve
vise i vise.

Jasno da je sve njih tesko usvojiti za u¢enike osnovne skole, ali neki od njih su zaista klju¢ni za
pravilo razumijevanje predemta, pa je i nastavniku poteskoca stalno se vracati na njih, a naprijed se
ne moze bez njih.

Nasao sam se u situaciji da je kod vecine ucenika bilo potrebno napraviti kolokvijalna dva koraka
unazad, da bi se postigao jedan korak naprijed.

Shvativsi da je neophodno krucijalne termine u¢enicima stalno drzati na umu, provlaciti ih kroz
dijalog Sto CesSce i povezati ih konceptualno odlucio sam pokusati sa popularnim mapama uma.
Nazalost, uvidio sam da ih ucenici i rijetko korsite, a njihovo pravljenje nekima moze predstaljati i
dodatnu komplikaciju.

Shvatio sam da mape uma, iako Sarene i kreativne, nisu dovoljno opipljive i ne ukljucuju stalan
angazman ucenika, te da im nedostaje zabavna, ali i realna dimenzija. Nedostajao je i jos jedna
kljucna stavka — kako da djeci bude stalo do onoga sto u¢e? U svim ovim brigama je i nastala klica
,2drveta znanja“. Kroz ovu praksu sam zelio mapu uma sa svim konceptima i kljuénim terminima
pretvoriti u nesto ,zivo“, o ¢emu ¢e djeca brinuti,

emocionalno se vezati, pa i takmiciti se Cije drvo Ce imati najviSe liS¢a i plodova. Usvajanje novih i



pamcenije starih termina postaje lakSe i zabavnije, ali i sa realnim ulozima, pa samim time i ucenici
postaju angazovaniji, a cijeli proces je proaktivan, dinamican, trazi posveéenost, ali i daje opipljive
plodove.

CILJ | ZELJENI ISHODI

Cilj ove prakse jeste olaksati u¢enicima usvajanje klju¢nih termina iz nekog predmeta i njihovo
konceptualno uvezivanje u smisaone cjeline, na nacin koji Ce biti taktilan, interaktivan, zabavan, u
realnom vremenu i sa stvarnim ulozima.

Zeljeni ishodi ove prakse su da u&enici:

e USvajaju i pamte termine,

e konceptualno povezuju termine u smisaone cjeline,

e primjenjuju nesmetano usvojene termine prilikom rjeSavanja problema i kreiranja novih
sadrzaja,

e razvijaju osjecaj empatije i odgovornosti kroz brigu o svome drvetuy,

e razumijevaju posljedice zapustanja gradiva i neredovnog rada kroz opadanje liS¢a s drveta,

e razvijaju timski duh kroz brigu o razrednom drvetu,

e shavataju da je znanje nesto zivo poput drveta, o ¢emu mora da se vodi briga i $to se mora
hraniti kako bi raslo i davalo plodove.

DETALJAN OPIS REALIZACIJE

,Drvo znanja“ je u biti mapa uma ili mentalna mapa, koju ucenici izraduju i nadopunjuju zajedno sa
nastavnikom prilikom obrade svake nove nastavne jedinice. Drvo znanja moze biti kreirano za
svakog ucenika pojedinacno, a moze se napraviti i razredno drvo znanja, ili kombinacija obje vrste.
Osnovni elementi drveta znanja su:

Stablo — upisati naziv predmeta, razred i odjeljenje, a za individualno drvo znanja i ime ucenika,

Grane — su tematske/konceptualne cjeline u koje ucenici svrstavaju nove termine,
LiS¢e — svaki list predstavlja termin,
Plodovi — izabrati vo¢ku po Zelji (npr. jabuka), u koju se upisuje nagrada koju je uc¢enik ili razred

zaradio,
e Behar (opcionalno) — manja nagrada koja se dodatnim zalaganjem moze pretvoriti u plod.

Principi na kojima se koristi drvo znanja:

1. Grane predstavljaju nazive nekih vecih cjelina, oblasti ili koncepata unutar predmeta. Nastavnik
treba da prepusti u¢enicima da biraju nazive grana kako njima odgovara i kako im je lakSe pamtiti i
uvezivati termine koje ¢e neka grana nositi. 1z prakti¢nih razloga, poput predvidanja potrebne
koliCine materijala i izbjegavanja prenatrpanosti i zaplitanja, nastavnik moze isplanirati i postaviti
nekoliko pocetnih, najveéih grana na stablo, s tim da imenovanije tih grana i dalje prepusta
ucenicima. Do upotrebe te

glavne grane mogu ostati bez imena, drugih grana i lis¢a. UCenicima se to moze predstaviti kao



grane drveta koje je izaslo iz zime, ili ga je pogodio mraz, pa ih treba probuditi.

2. Svaka novi veci pojam ili koncept je grana koja se dodaje na postojece velike grane. Termini
vezani za tu oblast su potom listovi koji se kace na granu sa glavnim terminom. Pratiti princip
jedan termin — jedan list — jedna grana.

3. Kao aktivnost za ponavljanje u zavrsnom dijelu ¢asa obrade klju¢ne pojmove upisati u listove i
okaciti na odgovarajuce grane. Po potrebi izraditi nove grane.

4. Ukoliko je list na grani, podrazumijeva se da svi ucenici u razredu znaju Sta termin koji se na
njemu nalazi znaci. U narednim ¢asovima nastavnik prilikom uvodnog dijela i u toku ¢asova
nasumicno moze izabrati uCenike i pitati ih znacenje nekog od termina sa nekog lista. Mogu se
pitati i dobrovoljci, ali je bitno i da svi ucenici budu uklju¢eni, tako da licno preferiram nasumicni
odabir. U toku ¢asova ponavljanja moze se i viSe pojmova ispitati, npr. cijela jedna grana.

5. Ako ucenik zna objasniti termin (ne traziti ,nabubane” definicije, ve¢ samostalno objasnjenje od
strane uéenika vlastitim rije¢ima i primjerima), list ostaje na grani. U suprotnom, list pada sa grane i
ostaje ispod drveta do nekog od narednih ¢asova, kada se tacnim objasnjenjem datog termina
vraca na granu.

Ovdje trazim od ucenika koji nije mogao odgovoriti na pitanje da licno spusti list sa grane, kako bi
preuzeo odgovornost za svoj propust .

6. Moguce je i odraditi zajedni¢ku aktivnost (npr. as ponavljanja) gdje se moze sastaviti serija
pitanja na principu jedno pitanje — jedan termin. To moze biti ili nastavni listic¢, ili putem neke od
online platformi za kvizove tipa Kahoot, Quizizz i sl. U tom slucaju, u¢enicima mozete reci da list sa
terminom ostaje na grani ako vise od 80% ucenika odgovori tacno na pitanje u vezi tog termina.
Prednost online platformi je da same proracunavaju procente. U svakom slucaju, razred kolektivho
snosi odgovornost za

opadanje ili opstanak listova na grani.

7. Cilj uCenika i kolektiva jeste da odrze sve listove na grani, jer ¢e u konacnici takva grana dati
plod. Nastavnik treba da prati da grane koje imaju vise listova prije dadnu plod, ili da dadnu
nekoliko plodova odjednom. Plod postavlja nastavnik, u vremenu po vlastitom izboru, i u njega
upisuje nagradu po zelji, npr.:

o dodatnih pet (ili broj koji odgovara nastavniku) bodova na test,
o bonus pitanje na testuy,
o dzoker pitaj nastavnika/druga na testu/usmenom,

o

dzoker spasi list/behar/plod (ako isti treba otpasti, dopunsko pitanje ga spasava),
pomjeranje roka za projekat/zadacdu,
pomjeranje termina za test/usmeni,

o

(@]

veseli ¢as/Cas u prirodi,



o slatkisi/torta za cijeli razred...

8. Ucenici plod mogu ubrati odmah ili ga ostaviti na grani, da ¢eka priliku kada ¢e im biti korisniji. U
slucaju da plod ostane na ¢ekanju, moze se uvesti pravilo da ne smije biti otplaih listova sa te
grane, ili da se otpali listovi moraju vratiti naredni ¢as, u protivnom plod propada.

9. U slucaju da svo lis¢e sa jedne grane opadne i ta grana otpada sa stabla. U tom slucaju,
nastavnik pita ucenike nasumicno znacenje svakog lista koji pripada grani, kako bi bila vracena na
svoje mjesto. Ovdje nastavnik ima slobodu da uvede i neke druge posljedice, npr. da otpala grana
uzrokuje nasumicni gubitak nekih listova na zdravim granamaii sl.

10. Kako bi ucenici imali priliku dobiti viSe nagrada i ostati motivirani, moze se uvesti i behar. Behar
bi predstavljao manje nagrade, npr. dodatna dva boda na testu, koji ¢e se pretvoriti u plod sa pet
bodova na dan testa, ali samo u slucaju da svo lis¢e ostane na grani. Ovo dodaje dinamiku i daje
ucenicima vec¢e samopouzdanje i motivaciju da se bore za zdravlje drveta.

11. U kombiniranju i vrstama nagrada nastavnici imaju veliku slobodu, ali je vazno imati u vidu da je
cilj prakse motivirati i ukljuciti ucenike, tako da brigu o drvetu ne treba uciniti preteSkom, niti biti
prestrog ili Skrt na nagadama. Ucenike treba ukljuciti i u izbor nagrada, npr. time da se prije pocetka
koristenja drveta znanja zajedno sa ucenicima kreira popis nagrada i negativnih posljedica za brigu,
odnosno

nebrigu o drvetu znanja.

12. Mogu se drvetu znanja dodati i drugi elementi, npr. StetoCine koje nagrizaju liS¢e i mora ih se
otjerati navodenjem prakti¢nih primjera vezanih za neki termin, ili da ucenici u vezi termina na
pitanje tacho/netacno odgovore ispravno u omjeru 70% odjeljenja... Takoder, moze se dodati
mogucénost vracanja otpalog lista ako ucenik postavi kreativno pitanje, da konstruktivan komentar
ili ideju na ¢asu, uradi dodatni projekat i sl. To u¢enike dodatno motivira da se uklju¢e u nastavu,
posebno jer izravno i u stvarnom vremenu vide pozitivhe efekte svoga angazmana.

Moguénosti dopunjavanja i nadogradnje ove prakse su brojne i tu je sve na kreativnosti ucenika i
nastavnika. U svakom slucaju, u cijeli proces Sto vise treba ukljuciti u¢enicke ideje i prijedloge. Svi
dijelovi drveta znanja mogu se izraditi od hamer papira u boji, a po zelji i od kartona koje bi u¢enici
sami bojali. Moze se koristiti i stiropor, stirodur, ali i prirodni materijali, sve u skladu sa
mogucnostima i zeljama ucenika i nastavnika. U izradi drveta znanja po tom pitanju mogucnosti su
neogranicene.

Treba imati u vidu prakticnost, u smislu da razredno drvo znanja treba biti na vidnom mjestu u
razredu, i dovoljno veliko da ucenici bez problema vide sve termine koji se nalaze na njemu.
Takoder treba imati u vidu da liS¢e, behar i plodove treba moci po potrebi skinuti i zalijepiti na
potrebna mjesta vise puta. U tu svrhu se mogu koristiti iglice, vrpca, dvostrana ljepljiva traka i sl.
Individualno drvo znanja moze biti izradeno na listu bloka, plocCi kartona ili stiropora i sl.

U svrhu demonstracije prakse kroz ovu prijavu, odlu€io sam se za izradu razrednog drveta znanja,



sa ucenicima VI razreda.

EFEKTI; POSTIGNUTI REZULTATI

Drvo znanja, utemeljeno na principu mapa uma, pomoglo je i meni i u¢enicima da klju¢ne termine
vezane za biologiju koristimo slobodno u toku nastave, da im se ne moramo stalo vracati i
razjasnjavati ih, ve¢ da nova znanja mozemo usvajati, otkrivati, prenositi i primjenjivati bez
prepreka i zapinjanja. Naravno, bilo je i dosta opalog liS¢a, ali upravo je od pomoci najvise bila
¢injenica da ucenicima drvo znanja predstavlja termine kao listove, kao nesto lagano i za zivot
vazno, nesto njezno Sto valja Cuvati. UCenici termine nisu viSe posmatrali kao nesto tesko, odbojno
i nesavladivo. Kroz takav pristup radu, postignuti su slijedeci rezultati:

e ucenici su postali viSe motivirani za rad i pracenje nastave, te su angazovani u kreiranju
rasporeda grana i listova svoga drveta znanja, aktivno diskutuju o tome gdje Sta treba staviti,

e ucenici su bolje pratili nastavu, a mnogi vise nisu imali barijeru zbog termina, koja je
kontinuiranim ponavljanjem prilicno otklonjena,

¢ ucenici su vise radili kod kuce i ceS¢e ponavljali nauceno gradivo,

e ucenici su pokazivali iskreno radost kada bi sacuvali, a tugu kada bi izgubili list,

¢ ucenici su istinski brinuli za svoje drvo, iako nije pravo, provjeravali ga i trudilise da uvijek budu
u stanju makar i otprilike objasniti svaki list,

e povecana je Zelja ucenika za dodatnim aktivnostima (uéenici sami traze neke projekte ili
dodatne zadatke kako bi spasili neki list, zastitili liS¢e od opadanja i $tetocinai sl.),

e ucenici su se ponasali odgovornije, individualno i u sklopu kolektiva, i ve¢inom su bili svjesni
da njihov uspjeh ili propust mogu doprinijeti ili nastetiti svima.

Sistematiziranje gradiva putem drveta znanja olaksalo je u¢enicima i primjenjivanje naucenog za
vrijeme izrade nekih zadataka, rjeSvanja problema i provjera znanja. Ako se nesto i zaboravi, ili
dode do neke blokade, jedan pogled na drvo znanja je Cesto bio dovoljan da se ucenici sjete
potrebnog termina i rijeSe zadatak. Za mene je to bio glavni indikator da sam postigao zeljeno.
Drvo znanja je uvijek na zidu, ne uklanjam ga ni za vrijeme provjera, jer sam pazio da moja pitanja
ne budu takva da ih se sa drveta moze prepisati, ali da se ono moze iskoristiti za rjeSavanje
zadataka. Rezultati pismenih provjera znanja su se takoder popravili otkad smo poceli da koristimo
drvo znanja, posebno u onim jednostavnijim pitanjima koja su vezana za reprodukciju nauc¢enog.
Takoder, takmicarski duh medu odjeljenjima je bio oCigledan, ¢esto se provjeravalo opalo lisce
ispod drveca, prebrojavalo ko ima manje, Sto je dodatno doprinijelo atmosferi u ucionici.

Drvo znanja u prikazanom obliku dalo je odli¢ne rezultate sa u¢enicima VI i VIl razreda, a uvjeren
sam da bi isto tako odli¢no djelovalo kod ucenika u razrednoj nastavi. Kod uc¢enika VIl i IX razreda
ovu praksu nisam implementirao, zbog ograni¢enog vremena i sredstava, ali je i njima ideja
djelovala zanimljivo, a s obzirom da je kabinet isti, i njima je drvec¢e posluzilo. Osnovna stabla i liSce
se moze sacuvati i ponovo iskoristiti i naredne

Skolske godine, sto planiram da ucinim.



Smatram da je drvo posebno dobro posluzilo jer je usko vezano za moj predmet - biologiju, a kao
takvo i razrednoj nastavi moze posluziti u predmetima Moja okolina, Priroda, Drustvo... Ipak,
smatram da drvo kao takvo moze biti koristeno za bilo koji predmet, a predlozio bih i nekoliko
slicnih koncepata koji bi se mogli

koristiti i za druge predmete:

e Geografija: grane drveta mogu postati uvezani otocni lanci, a liS¢e kuce, pa da plod postane
simbol za grad, a propusteni termini znacCe potapanje kuca ili pak cijelog otoka;

e Historija: grane drveta mogu biti tvrdave, a liSCe kule, pa da plod postane simbol za top, a
propusteni termini znacCe rusenje kule ili pak cijele tvrdave,

e Fizika: grane drveta mogu biti rakete ili svemirski brodovi, a liS¢ée broj prozora na njima za
putnike, pa da plod predstavlja simbol planeta na koji raketa putuje, a propusteni termini znace
manje mjesta za putnike ili pak raspadanije rakete,

e Hemija: grane drveta mogu postati veliki kristali, a liS¢e maniji koji rastu na velikima, pa da plod
postane dijamant, a propusteni termini znace slomljene kristale;

¢ Informatika: osmisliti drvo znanja u vidu nekog robota ili masine znanja...

Vrlo je vazno ucenicima detaljno objasniti pravila i dosljedno ih se pridrzavati, poticati ih na ucescée
u kreiranju drveta (ili bilo koje druge forme koju odaberete), i ne Skrtariti na nagradama, pa ¢e ova
praksa nesumnjivo doprinijeti boljoj atmosferi u svakoj ucionici ili kabinetu.

